Сыктывкарын прӧверитасны лежачӧй полицейскӧйяслысь серпассӧ.

Туйяс вылын искусственнӧй мылькъяслысь инвентаризация нуӧдӧм йылысь сёрнитісны талун Коми Республикаса Юралысь Вячеслав Гайзер Сыктывкарлӧн администрацияса юрнуӧдысь Иван Поздеевкӧд аддзысьлігӧн.

Вячеслав Гайзер юӧртіс, мый туйвывса полицейскӧйяслӧн нормативнӧй серпас йылысь юалӧмсӧ сылы сетіс Нижегородскӧй обласьтса Кстово карын войскӧвӧй часьтысь военнослужащӧй.

“Том морт норасьӧ, мый Сыктывкарын эмӧсь искусственнӧй мылькъяс, мыйяс вывті мунігӧн вермас жугавны автомашина. Сёрниыс мунӧ оз резинаысь стандартнӧй лежачӧй полицейскӧйяс йылысь, а асфальтысь вӧчӧм мылькъяс йылысь. Та вӧсна туйяс видлалігӧн нуӧдам инвентаризациясӧ на серти”, - тшӧктіс Коми Республикаса юрнуӧдысь.

Вячеслав Гайзер пасйис, мый оз ков ӧткажитчыны искусственнӧй мылькъясысь: “Олӧмыс петкӧдлӧ, мый шыльыдджык кӧ туйыс, сэки и артмӧны туйяс вылын неминучаяс. Та вӧсна вольсалӧны мылькъяссӧ – медым дзескӧдны туйяс вылын ӧдйӧ журъявны радейтысьясӧс, торйӧн нин школаяс, челядьӧс видзанінъяс, йӧзлӧн олан районъясын. Дерт жӧ, та дырйи, оз позь, медым лежачӧй полицейскӧйяс вӧсна   автомашинаяс жугласисны, торйӧн нин сэтшӧм водительяслӧн, кодъяс мунӧны  колана ӧдӧн”. 
